
				এই পাতাটির মুদ্রণ সংশোধন করা প্রয়োজন। 
বিজয়া উৎসব
কিনবার প্রস্তাব করে পাঠালেন। গোপীবাবুর জমীদারীর পার্শ্বে ই লাহিড়ী বাবুদের একটা বড় মহাল ছিল ; তারই জন্য তঁদের এই জমীীদারী কিনবার আগ্ৰহ হোয়েছিল । তারা গোপীবাবুর সমস্ত ঋণ শোধ করে দিতে সম্মত হলেন এবং দুই একখানি জোত ও তাকে দেবেন বললেন ; বসতবাড়ীও ছাড়তে হবে না । গোপীবাবু এই প্ৰস্তাবে সম্মত হলেন ; লাহিড়ী বাবুদের এই অনুগ্রহকে তিনি ভগবানের কৃপা বলেই মনে করলেন ; কিন্তু আগেই বলেছি, একটা অঘটন ঘটে সব গোল হয়ে গেল ।
গোপীবাবু লাহিড়ী বাবুদের কাছে কথা দিলেন যে, সম্মুখে পূজা। পূজার পরই বিক্রয়-পত্র লেখাপড়া হবে। লাহিড়ী বাবুরাও এই কথায় অসম্মতি প্ৰকাশ করলেন না ; গোপীবাবু নিশ্চিন্ত হয়ে পিতৃ-পিতামহের কালাগত দুৰ্গোৎসবের আয়োজনে প্ৰবৃত্ত হলেন ।
কয়েক বৎসর থেকে দুর্গোৎসবের সময় আমি রাধাবল্লাভের সঙ্গে তঁদের বাড়ীতে পূজার কয়দিন মহা আনন্দে কাটিয়ে আসতাম। যে বৎসরের কথা বলছি, সে-বারও রাধাবল্লাভের সঙ্গে রহমতপুরে গিয়েছিলাম ।
এদিকে সৰ্ব্বানন্দ ঘোষ যখন শুনতে পেলে যে, গোপীবাবু তার জমীদারী তার কাছে বিক্রয় না।

